
МЕТДДЫЧНЫЯ РЭКАМЕНДАЦЫІДЛЯ ПАДРЫХТОЎКІ 
КУРСАВЫХIДЫПЛОМНЫХ РАБОТ 

Вучэбным планам гістарычнага факультэта прадугледжваецца аба-
вязковае выкананне курсавой работы па гісторыі Беларусі. Па жаданні 
студэнтаў выпускных курсаў імі рыхтуюцца дыпломныя работы, у тым 
ліку і па праблемах гісторыі Беларусі. Курсавая і дыпломная работы ма-
юць мэтай сістэматызацыю, замацаванне і пашырэнне тэарэтычных і 
практычных ведаў, паглыбленае вывучэнне актуальных праблем гіста-
рычнага мінулага Беларусі, валоданне метадалогіяй навуковага даследа-
вання, набыццё навыкаў працы з першакрыніцамі і літаратурай, афарм-
ленне выкарыстанай бібліяграфіі. 

Для дапамогі і кантролю за выкананнем курсавой работы кафедра 
вылучае коЖнаму студэнту навуковага кіраўніка. Пры выкананні дып-
ломнай працы яе аўтар па сваім жаданні выбірае навуковага кіраўніка з 
прафесарска-выкладчыцкага складу кафедры, які зацвярждаецца зага-
дам дэкана факультэта. 

Выбар тэмы 

Кафедра гісторыі Беларусі прапануе тэматыку курсавых і дыплом-
ных работ, якая ахоплівае перыяд ад старажытных часоў да сённяшніх 
дзён, высвятляе разнастайныя праблемы гістарычнага мінулага бела-
рускага народа. Кожны студэнт па ўласным жаданні і сумесна з 
навуковым кіраўніком вызначае тэму курсавога даследавання ці дып-
ломнай працы ў адпаведнасці са сваімі інтарэсамі, зацікаўленасцю да 
вывучэння таго ці іншага перыяду, той ці іншай праблемы. Дапускаецца 
ўдакладненне, канкрэтызацыя названых кафедрай тэм курсавых і 
дыпломных прац альбо прапанаванне іншых тэм з улікам іх актуаль-
насці. Пасля ўзгаднення з навуковым кіраўніком тэмы курсавой работы, 
яна зацвярджаецца кафедрай, а тэма дыпломнай працы — загадам па 
факультэце. Змяненне тэмы пасля яе зацвярджэння дапускаецца толькі 
ў выключных выпадках, на падставе абгрунтаваных прычын і пры 
згодзе навуковага кіраўніка. Пасля абрання тэмы дыпломнай работы і яе 
зацвярджэння, аўтар разам з навуковым кіраўніком складаюць план-
заданне для яе выканання, які зацвярджаецца кафедрай. 

Выкананне курсавой і дыпломнай работ 

Працу над работай мэтазгодна пачаць з агульнага знаёмства са 
зместам праблем, якія будуць даследавацца ў выбранай тэме. Кафедрай 
акрэсліваецца тэматыка і план работы. У першую чаргу варта звярнуцца 

да падручнікаў ці дапаможнікаў па гісторыі Беларусі для студэнтаў 
вышэйшых навучальных устаноў, агульнавядомай літаратуры. Гэта 
дасць магчымасць уявіць асноўныя напрамкі вывучэння праблемы, яе 
змест, месца у гістарычным працэсе, асэнсавана падысці да складання 
плана. 

План курсавой работы ўключае «Уводзіны», прыкладна 3—4 асноў-
ныя раздзелы, - «Заключэнне»,-' а таксама спіс выкарыстаных крыніц і лі-
таратуры. Калі ёсць неабходнасць, то ў канцы работы можа быць 
змешчаны «Дадатак» (адзін ці некалькі) у выглядзе дыяграм, табліц, 
схем, ілюстрацый ці інш. Дакладныя фармулёўкі асноўных частак 
плана неабхддна ўзгадніць з навуковым кіраўніком. У дыпломнай 
працы, якая з'яўляецца болып расшыранай у параўнанні з курсавой, 
колькасць'аснбўных частак плана можа быць павялічана. 

Пасля гэтага пачынаецца праца па вылучэнні асноўных гістарычных 
першакрьійііі,, збору фактычнага матэрыялу, вывучэнні навуковых прац 
і публікацый па тэме даследавання. Асноўныя крыніцы і літаратура, 
названыя ў прапанавым выданні па стане на канец 2001 г., складаюць 
абавязковы мінімум да кожнай тэмы курсавой работы. У дыпломнай 
рабоце неабходна пашырыць кола першакрыніц і літаратуры, асабліва за 
кошт вывучэння публікацый у навуковых часопісах, матэрыялаў 
канферэнцый, дысертацыйных даследаванняў. Для пошуку такіх звес-
так мэтазгодна выкарыстоўваць даведачна-бібліяграфічныя аддзелы біб-
ліятэк, бібліяграфічныя выданні і работы. Пры выкананні дыпломньіх 
работ вялікую; каштоўнасць уяўляюць архіўныя звесткі, матэрыялы 
музеяў па тэме даследавання. 

Сабраны фактычны і навуковы матэрыял неабходна сістэматызаваць, 
асэнсаваць, пасля чаго можна пераходзіць да напісання тэксту асноўных 
раздзелаў у адпаведнасці са складзеным планам. Па усіх пытаннях, якія 
ўзнікаюць на працягу праЦы над курсавой ці дыпломнай работы, студэнт 
мае права звяртацца за парадамі да навуковага кіраўніка. 

Асноўныя патрабаванні 
да курсавой і дыпл омнай работ 

Курсавая работа па гісторыі Беларусі павінна быць смастойным і 
творчым даследаваннем адной з праблем гістарычнага мінулага на пад-
ставе вывучэння гістарычных крыніц і навуковай літаратуры. Дыплом-
ная работа больш глыбока адлюстроўвае розныя падыходы да вывучэння 
і 'асэнсавання гістарычных фактаў і падзей, існуючых у навуковай 
літаратуры. Яна павінна выяўляць асабістую пазіцьпо аўтара работы ў 
навуковых дыскусіях, абгрунтаваную доказамі і разважаннямі. 

Галоўнымі метадалагічнымі прынцыпамі навуковага даследавання 
павінны быдь аб'ектыўнасць і гістарызм у высвятленні прычын і ўмоў 
з'яўлення канкрэтных падзей ці тэндэнцый развіцця, іх сутнасці 
і зместу, гістарычнага ўплыву на стан беларускага грамадства і гіста-
рычны лёс народа Беларусі. Неабходна крытычна ставіцца да існуючых 
пунктаў гледжання на тую ці іншую праблему, якія сустракаюцца ў 
гістарычных выданнях ранейшых гадоў і сучасных публікацыях. 

Ва «Уводзінах» курсавой работы павінна быць: 
— абгрунтаванне актуальнасці тэмы даследвання і вызначэнне яе храна-

лагічных межаў; 
— бібліяграфічны агляд існуючых па тэме першакрыніц і літаратуры; 
— фармулёўка мэты, якая ставіцца ў даследаванні, задач, якія выраша-

юцца пры яго правядзенні. 
Ва «Уводзінах» дыпломнай работы акрамя таго неабходны: 

— крытычны аналіз поглядаў і ацэнак, якія існуюць па праблеме ў роз-
ных выданнях і розных даследчыкаў; 

— вызначэнне ўласнай пазіцыі аўтара работы ў дачыненні да спрэчных 
і дыскусійных праблем; 

— ацэнка сучаснага стану навуковай распрацоўкі і асвятлення ў айчын-
най і замежнай літаратуры абранай праблемы; 

— высвятленне поглядаў і ацэнак, якія з'яўляюцца спрэчнымі і патрабу-
юць перагляду ці ўдакладненняў. 

У асноўных частках (раздзелах, главах) даследавання, якія вызна-
чаны планам, прыводзіцца дакладна-гістарычны матэрыял, які раскры-
вае абраную тэму. Неабходна звярнуць асаблівую ўвагу на перыядыза-
цыю і паўнату гістарычных звестак, іх храналагічную паслядоўнасць і 
лагічную сувязь. У канцы кожнага раздзела павінны быць 
абгрунтаваныя і аргументаваныя фактычным матэрыялам абагульненні і 
вывады, да якіх прыйшоў аўтар работы. 

У «Заключэнні» неабходна падвесці асноўныя вынікі праведзенага 
даследавання, даць гістарычную ацэнку з'яў і фактаў, сучаснае навуко-
вае бачанне праблемы. 

Спіс выкарыстаных першакрыніц і літаратуры ўключае ўсе выданні, 
якімі карыстаўся аўтар работы пры распрацоўцы тэмы, а таксама пералік 
архіўных фондаў і спраў, на якія ёсць спасылкі ў дыпломнай рабоце. 

Афармленне работы 
Тытульны ліст курсавой ці дыпломнай работ афармляецца ў адпа-

веднасці з узорамі, якія змешчаны на ст. 7—8. 
На асобнай старонцы прыводзіцца план курсавой ці дыпломнай 

работ з указаннем нумароў лістоў, 

Кожны раздзел у тэксце мае загаловак. 
Крыніцы, літаратура (цытаты, спасылкі на крыніцы пры 

выкарыстанні фактыў, лічбаў, цытат і інш.) афармляюцца па правілах 
і нормах, якія ўжываюцца ў навуковых выданнях. 

Спіс першакрыніц і літаратуры ў канцы работы даецца ў алфавіт-
ным парадку з дакладным указаннем месца і года выдання. 

Усе старонкі работы неабходна пранумераваць. Яна павінна быць 
напісана граматна, разборліва і акуратна. На апошняй старонцы работы 
аўтар ставіць асабісты подпіс. 

Агульны памер курсавой работы — да 30 старонак, дыпломнай — да 
50 старонак. 

Абарона курсавой і дыпломнай работ 
Пасля напісання работы аўтар прадстаўляе тэкст навуковаму 

кіраўніку для азнаямлення. Навуковы кіраўнік можа рабіць заўвагі, 
выказваць пажаданні па змесце і афармленні. Пры неабходнасці работа 
дапрацоўваецца, афармляецца адпаведным чынам. 

Навуковы кіраўнік прадстаўляе водзыў, дае заключэнне аб допуску 
на яе абарону. 

Абарона курсавой работы адбываецца ў тэрміны, вызначаныя 
кафедрай. Ёй ствараецца камісія ў складзе не менш трох чалавек з ліку 
супрацоўнікаў кафедры, на пасяджэнні якой адбываецца абарона курса-
вой работы. Аўтару работы прадстаўляецца магчымасць зрабіць даклад 
для паведамлення аб змесце і выніках праведзенага даследавання, яму 
могуць быць зададзены пытанні па тэме. На падставе знаёмства са 
зместам курсавой работы і яе абаронай аўтарам, камісія ставіць адзнаку, 
якая ўносіцца ў заліковую кніжку і падпісваецца ўсімі членамі камісіі. 

Дыпломная работа за месяц да вызначанага тэрміну абароньі 
прадстаўляецца на кафедру з водгукам навуковага кіраўніка. На 
пасяджэнні кафедры адбываецца папярэдняя абарона дыпломнай 
работы, на падставе якой прымаецца рашэнне аб яе гатоўнасці і допуску 
да абароны. На падрыхтаваную дыпломную работу даецца рэцэнзія 
аднаго з прафесараў ці дацэнтаў факультэта. 

Абарона дыпломнай работы адбываецца на пасяджэнні Дзяржаўнай 
экзаменацыйнай камісіі і афармляецца пратаколам. Дыпломная работа 
з'яўляецца кваліфікацыйнай працай выпускніка. Па ўзроўні выканання 
дыпломнай работы і выніках яе абароны Дзяржаўная экзаменацыйная 
камісія робіць заключэнне аб магчымасці прысуджэння выпускніку 
адпаведнай кваліфікацыі. 

6 



4. Бежанства і нелегальная міграцыя ў Рэспубліку Беларусь. 
5. Пошук шляхоў вырашэння праблем нацыянальных меншасцей у 

Рэспубліцы Беларусь. 
Крыніцы і літаратура: 5, 8, 11, 13—14, 20, 24, 27, 31, 40—43, 52, 

63, 68, 79, 99, 112, 119, 120. 

Тэма 10. Рэлігійнае жыццё Беларусі ў сучасных умовах 

Уводзіны. 
1. Рэлігійная талерантнасць беларусаў як гістарычная традыцыя і іх 

нацыянальная адметнасць. 
2. Асноўныя рэлігійныя канфесіі на Беларусі і іх дзейнасць. 
3. Дзяржаўная палітыка ў рэлігійным пытанні. 
4. Рэлігіі і адукацыя, іх узаемаадносіны. 
5. Барацьба з дэструктыўнымі рэлігійнымі сектамі і арганізацыямі. 
Заключэнне. 
Крыніцы і літаратура: 3, 13, 20, 25—26, 46, 68, 70, 76, 82—83, 106, 

114, 119, 123. 

Тэма 11. Беларускае замежжа 

Уводзіны. 
1. Асаблівасці эміграцыі падчас і пасля другой сусветнай вайны. 
2. Дзяржаўная палітыка Рэспублікі Беларусь у адносінах да белару-

саў, якія знаходзяцца за яе межамі. З'езды беларусаў свету. 
3. Беларуская культура за мяжой як састаўная частка нацыяналь-

най і сусветнай культуры. 
4. Праблемы ў жыцці беларусаў за межамі Бацькаўшчыны. 
5. Праблемы і Перспектывы кансалідацыі беларускай нацыі. 
Заключэнне. 
Крыніцы і літаратура: 7, 12—13, 20, 30, 47, 49, 52, 65—66, 68, 73, 

78, 89, 103, 105, 119, 123. 

